ԱՄՓՈՓԱԹԵՐԹ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	30․07.2025թ.

	
	N 01/9-1/16805-2025


	Ձեր 11.07.2025թ. N ԴԽ/23.1/23620-2025 գրությամբ ներկայացված «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ և լրացումներ կատարելու, ինչպես նաև գույք նվիրաբերելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է «1157. Քաղաքային զարգացում» ծրագրի «21002. Երևանի մետրոպոլիտենի ենթակառուցվածքների կառուցում» միջոցառման գծով նախատեսված միջոցներից 5,746.3 հազ. դրամը հատկացնել՝
1. Երևան քաղաքի բազմաբնակարան շենքերի վերելակների արդիակացման համար 104 վերելակների փոխարինման համար՝ 840.0 մլն դրամ,
2. Երևան քաղաքի հանրային տրանսպորտի շարժակազմերի համալրման և արդիականացման միջոցառման շրջանակներում թվով 45 տրոլեյբուսների ձեռքբերման համար՝ 4,326.3 մլն դրամ,
3. Երևանի մետրոպոլիտենի «Աջափնյակ» կայարանի կառուցման աշխատանքների «Աշխատանքային փաստաթղթեր» փուլի նախագծային աշխատանքների կատարման համար՝ 580.0 մլն դրամ:
Հաշվի առնելով, որ «Երևան քաղաքում տեղական ինքնակառավարման մասին» ՀՀ օրենքի 55-րդ հոդվածի 1-ին մասի 7-րդ կետի համաձայն Երևանի տարածքում գտնվող շենքերի, շինությունների նպատակային օգտագործման և պահպանման նկատմամբ վերահսկողության իրականացումը, ինչպես նաև նույն օրենքի 57-րդ հոդվածի 1-ին մասի 3-րդ կետի համաձայն Երևանում հասարակական տրանսպորտի աշխատանքի կազմակերպումը հանդիսանում են Քաղաքապետի սեփական լիազորություն, ինչպես նաև նշված բնագավառներում պետության կողմից ձևավորված չեն պարտավորվածություններ, առաջարկում ենք 5,166.3 մլն դրամ ֆինանսական միջոցների ներգրավման հարցը դիտարկել Երևանի քաղաքապետարանի համայնքային միջոցների հաշվին: 


Առաջարկվող փոփոխությունների վերաբերյալ նաև տեղեկացնում ենք, որ ՀՀ կառավարության 09.02.2023թ. «Հանրային ներդրումային ծրագրերի վերհանման, մշակման, գնահատման և առաջնահերթությունների որոշման կարգը հաստատելու մասին» N 175-Ն որոշման N  1 հավելվածով հաստատված կարգի պահանջների համաձայն՝ 2025 թվականից սկսած՝ բյուջեում ներառելու նպատակով 1 միլիարդ ՀՀ դրամ և ավելի արժեք ունեցող ծրագրերի նախագծերի նկատմամբ կիրառելի են նշված որոշման դրույթները:































Ինչ վերաբերում է նախագծով առաջարկվող Երևանի մետրոպոլիտենի «Աջափնյակ» կայարանի կառուցման աշխատանքների «Աշխատանքային փաստաթղթեր» փուլի նախագծային աշխատանքների կատարման համար 580.0 մլն դրամ նախատեսելուն, հաշվի առնելով, որ նախագծին կից ներկայացված չեն ֆինանսական գնահատականի հաշվարկ-հիմնավորումները, ուստի նշվածի վերաբերյալ դիրքորոշում կարող ենք ներկայացնել համապատասխան հաշվարկ-հիմնավորումների առկայության դեպքում:

Միաժամանակ առաջարկում ենք «1157. Քաղաքային զարգացում» ծրագրի «21002. Երևանի մետրոպոլիտենի ենթակառուցվածքների կառուցում» միջոցառման գծով մինչև տարեվերջ ակնկալվող (այդ թվում առաջարկվող վերաբաշխման շրջանակներում) չօգտագործվող միջոցներն ուղղել ՀՀ կառավարության պահուստային ֆոնդ՝ կառավարության առջև ծառացած առաջնահերթ խնդիրները ֆինանսավորելու նպատակով։

	

	
	











Չի ընդունվել:
Հաշվի առնելով Երևան քաղաքի սահմանափակ բյուջետային հնարավորությունները և ազատ ֆինանսական միջոցների բացակայությունը՝ տվյալ ծախսերի իրականացումը համայնքային միջոցների հաշվին հնարավոր չէ։









Չի ընդունվել:
Վերելակների ձեռքբերման համար անհրաժեշտ 840.0 մլն դրամը չի գերազանցում ծրագրերի արժեքի սահմանաչափը:
Չի ընդունվել:
Երևան քաղաքի հանրային տրանսպորտի շարժակազմերի համալրման և արդիականացման միջոցառման շրջանակներում թվով 45 տրոլեյբուսները հանդիսանալու են որպես Երևան քաղաքի համար ձեռքբերվող ակտիվ, ուստի ծրագրի նպատակն ուղղակիորեն առնչվում է Երևանի քաղաքապետարանի կողմից իրականացվող տրանսպորտային բարեփոխումների համալիր ծրագրին, որի արդյունքում ձեռքբերվող ակտիվները (տրոլեյբուսներ) Երևանի համայնքային սեփականություն են դառնալու:
Միաժամանակ համաձայն ՀՀ կառավարության 09.02.2023թ. «Հանրային ներդրումային ծրագրերի վերհանման, մշակման, գնահատման և առաջնահերթությունների որոշման կարգը հաստատելու մասին» N 175-Ն որոշման N  1 հավելվածով հաստատված կարգի՝ այն ծախսերը, որոնք ունեն պարբերական բնույթ և ուղղված են ակտիվի ներկա վիճակի պահպանմանը կամ գոյություն ունեցող մաշված ակտիվի փոխարինմանը, սույն կարգավորման առարկա չեն հանդիսանում, այս համատեքստում նախատեսված 45 նոր տրոլեյբուսի ձեռքբերումը միտված է մաշված շարժակազմի փոխարինմանը՝ ապահովելով հասարակական տրանսպորտի շարունակական, անխափան և անվտանգ գործունեությունը, որից բխում է ծրագրի իրականացման առաջնահերթությունը և հրատապությունը:


Ընդունվել է:
Լրամշակված տեղեկանք հիմնավորմամբ ներկայացվում է Երևանի մետրոպոլիտենի «Աջափնյակ» կայարանի կառուցման աշխատանքների «Աշխատանքային փաստաթղթեր» փուլի նախագծային աշխատանքների ֆինանսական գնահատականի հաշվարկ-հիմնավորումները:

Չի ընդունվել:
Շրջանառվող Նախագծով «1157. Քաղաքային զարգացում» ծրագրի «21002. Երևանի մետրոպոլիտենի ենթակառուցվածքների կառուցում» միջոցառման գծով ազատ ֆինանսական միջոցներն ուղղվում են վերելակների, տրոլեյբուսների ձեռքբերմանը: Շրջանառվում է նաև ՀՀ կառավարության որոշման նախագիծ, որով նախատեսված է «21002. Երևանի մետրոպոլիտենի ենթակառուցվածքների կառուցում» միջոցառման  մնացորդային գումարը վերաբաշխել այլ միջոցառման:







	2. ՀՀ Վարչապետի աշխատակազմի
իրավաբանական վարչություն

	18.08.2025թ.

	
	N 02/16.7/26824-2025

	Պետական սեփականություն հանդիսացող գույքի նվիրաբերության հետ կապված հարաբերությունները կարգավորվում են «Պետական գույքի կառավարման մասին» օրենքով  և ՀՀ կառավարության 2024 թվականի դեկտեմբերի 19-ի N 2037-Ն որոշմամբ: Ուստի  նախագծի 2-րդ կետն անհարժեշտ է դիտարկել նշված օրենի և որոշման շրջանակներում:
	Ընդունվել է:
Նախագծում իրականացվել է համապատասխան փոփոխությունը:
Միաժամանակ սույն նախագծով նախատեսվող գույքի ձեռքբերումից անմիջապես հետո կներկայացվի համապատասխան գույքի նվիրաբերման մասին ՀՀ կառավարության որոշման  նախագիծը:

